
Bosna i Hercegovina

Federacija Bosne i Hercegovine 

Srednjobosanski kanton/Kanton Središnja Bosna

KANTONALNI SUD U NOVOM TRAVNIKU

Broj: 06 0 K 001792 09 Kps
Novi Travnik, 17.02.2010.godine
U IME FEDERACIJE BOSNE I HERCEGOVINE

P R E S U D U 

Optuženi: BANOVIĆ DANIJEL, generalije kao u spisu

K R I V  J E 

što je:

Dana 05.11.2009.godine oko 21,30 sati u Novom Travniku, u ul. Kralja Tvrtka, ušao u objekat koji je u izgradnji a nalazi se u blizini UO „Studio“ u kojem su se nalazili oštećeni Medić Boris, Vujisić Aleksandar, Fišić Dragan i Bilavčić Danijel, pa u namjeri da sebi pribavi protupravnu imovinsku korist uz prijetnju vatrenim oružjem zaprijetio oštećenom Medić Borisu da će napasti na njegov  život tako što je iza pasa izvadio pištolj marke „RECK“ 8 mm serijskog broja 6004624, repetirao ga i prišao oštećenom uperio pištolj u istog i zatražio da iz džepova izvadi sve što ima kod sebe, a kada je to oštećeni odbio i u strahu podigao ruke, stavio ruku u njegov džep i oduzeo mobitel marke „Sony Erikson“ te mu rekao „hajde marš odavde“, dok su Fišić Dragan i Bilavčić Danijel također pobjegli iz objekta, potom je prišao oštećenom Vujisić Aleksandru pitajući ga šta će tu i šta se kofrči i pokušao ga udariti pištoljem po nozi, pa kada mu se oštećeni usprotivio, uperio pištolj u njega i rekao „ako mrdneš ubiću te“, pa je na taj način ozbiljnom prijetnjom ugrozio sigurnost oštećenog, a potom je napustio navedeni objekat, 

čime je počinio krivično djelo „razbojništvo“ iz člana 289 stav 2 u vezi stava 1 KZ F BiH u odnosu na oštećenog Medić Borisa i krivično djelo „ugrožavanje sigurnosti“ iz člana 183 stav 1 KZ F BiH u odnosu na oštećenog Vujisić Aleksandra,

pa mu sud za ova krivična djela utvrđuje pojedinačne kazne i to: za krivično djelo razbojništva iz člana 289 stav 2 u vezi sa stavom 1 KZ F BiH, uz primjenu člana 50 tačka a) i 51 stav 1 tačka b) KZ F BiH, kaznu zatvora u trajanju od 1 (jedne) godine, a za krivično djelo ugrožavanje sigurnosti iz člana 183 stav 1 KZ F BiH, kaznu zatvora u trajanju od 3 (tri) mjeseca, pa ga temeljem navedenih odredbi uz primjenu člana 54 stav 2 tačka b) KZ F BiH,  te odredbi člana 300 ZKP F BiH
O S U Đ U J E

Na jedinstvenu kaznu zatvora u trajanju od 1 (jedne) godine i 2 (dva) mjeseca.

Na temelju odredbi člana 78 KZ F BiH, optuženom se i z r i č e sigurnosna mjera trajnog oduzimanja predmeta – pištolja marke RECK“ 8 mm serijskog broja 6004624 sa okvirom za municiju, koji se ustupaju Policijskoj stanici Novi Travnik, da iste uništi u skladu sa članom 78 Zakona o izvršenju krivičnih sankcija („Službene novine SBK/KSB“ broj 10/2000).

Na temelju odredbi člana 202 stav 1 ZKP F BiH optuženi se obavezuje da sudu naknadi troškove krivičnog postupka u vidu paušala u iznosu od 60,00 (šezdeset) KM, u roku od 30 dana po pravomoćnosti presude, pod prijetnjom prinudnog izvršenja, dok se temeljem odredbi člana 204 ZKP F BiH oslobađa naknade troškova krivičnog postupka za nagradu i nužne izdatke branitelja, koji troškovi padaju na teret budžetskih sredstava suda.

Na temelju odredbi člana 212 stav 3 ZKP F BiH optuženi se obavezuje da oštećenom Medić Borisu vrati mobilni telefon marke „Sony Erikson“ istog tipa i marke,  ili da naknadi protuvrijednost mobilnog aparata iste marke i istog tipa, u roku od 30 dana po pravomoćnosti ove presude, pod prijetnjom prinudnog izvršenja.

Zapisničar 





Sudija za prethodno saslušanje

Senada Kadić 





  Zuhdija Ćosić

